
Annunzia da mort
Cun respect ed engraziament per sia prestaziun a favur da nossas instituziuns prendain nus
cumià da

dr. Fidel Caviezel
commember d’onur da la CRR

Fidel Caviezel è entrà il 1968 en la cumissiun da programs ed in onn pli tard vegnì elegì en
la suprastanza CRR. Da 1985 – 1996 presidiescha el la Cuminanza Rumantscha Radio e
Televisiun e fa part da la suprastanza centrala, suenter al cussegl central, al directori ed ul-
teriurs organs da la SRG SSR sco er a gremis da la regiun DRS. Durant ses presidi ha il pro-
gram dal Radio Rumantsch pudì vegnir engrondì successivamain ed RTR è daventada ina
unitad d’interpresa da la SRG SSR cun tuts ils dretgs. Cun sia lavur, ses inschign giuridic e
sia diplomazia ha el contribuì substanzialmain al svilup da la societad regiunala CRR ed a
l’interpresa RTR.

Grazia a ses merits vegn Fidel Caviezel a restar en buna memoria en nossas instituziuns. El
ruaussia en pasch.

A la famiglia en malencurada admettain nus nossa sincera condolientscha.

Cuira, ils 19 da schaner 2009

SRG SSR idée suisse Svizra Rumantscha SRG.R
Successura da la Cuminanza Rumantscha Radio eTelevisiun CRR
Directori, cussegl consultativ e cussegl dal publicum

Radio e Televisiun Rumantscha RTR
Direcziun e persunal

La sepultura ha lieu gievgia, ils 22 da schaner 2009 a las 14,00 en la catedrala a Cuira.

Tgei plaid ha pli dultschezia
E tuna schi sonor,
Tgei vierv schi bia fermezia,
Che mumma cun siu cor ?

G. M. Nay

Annunzia da mort
Plein engrazieivladad e carezia prendein nus cumiau da mia cara e buna dunna, nossa ca-
rezada mumma, sira e tatta

Tonely Riedi-Nay
10-7-1932 – 18-1-2009

En nies cor vivas ti vinavon.

En profunda malencurada:
Ervin Riedi-Nay, consort,Trun
Giachen e Gertrud Riedi,

cun Urs e Jennifer, fegl,Trun
Hans Riedi, fegl,Trun
Carlina e Heinz Schluep,

cun Marcus,Annika, Clelia e Tim, feglia, Laax
Marcus Riedi e Richard Fischer, fegl,Turitg
Onna Riedi ed Andri Janett,

cun Gian Andrea e Talin, feglia, Bolligen
fargliuns e parents

La messa da sepultura e la deposiziun da l’urna han liug gievgia, ils 22 da schaner 2009
allas 14.00 ella baselgia parochiala a Trun.

Enstagl da fluras duess ins risguardar instituziuns caritativas.

Adressa da malencurada:
Ervin Riedi-Nay
Via principala 1a
7166 Trun

■ GISULA CUN VELO EN L’EUROPA ORIENTALA (3)

Rumania – ritgezza siemiada
Zagrenders datti dapertut, en mintga
vischnanca. Lur famiglias stattan sil
pli a l’ur dal lieu, furmond uschia
«quartiers» legals/mezlegals. Insaco
ves jau da lunsch, sch’i sa tracta d’ina
persuna rumena u zagrendra. Igl è in
auter pass, la vestgadira, l’egliada, e sur-
tut la maniera da discurrer e d’avdar; la
mesadad da lur indriz è ordadora en la
curt, ed uffants e giaglinas fan termagl
lien. Las zagrendras lavan permanenta-
main, savens a maun. Il risti palenda sur
las saivs, da colurs tschecas ed en massas.
Ina buna deschavla part da la popula-
ziun rumena è zagrendra.

Ina saira – igl è gia mez stgir – sa mus-
san pli lunsch davant mai grondas si-
luettas sin la strada. Tge è quai? Tut è
quiet. Tuttina pari dad esser viv, ed i
savura da chavals. Arrivond sin la me-
dem’autezza ves jau in dretg convoi da
zagrenders che stat pront per far la gron-
da midada da domizil: 10–12 manadiras
cun chavals, mintga char è cuvert cun las
tendas tradiziunalas, ed ils umens stattan
ensemen, fimond e spetgond il stgir per
viandar lura. Ils chars èn agrondids da las
varts cun aissas per porscher dapli spazi,
ed il medem en l’orizontala; suten è tut
la rauba, e sura sesan las dunnas cun ils
uffants sco er chauns e giats, e tut tran-

ter massas cuvertas e tailas. Davos la ten-
da è fermà il chaset cun las giaglinas. I
ma para sco en in film, ma igl è realitad.
Ed il pli tschert: Tut ils chars èn dir e
chatgà plain animals ed umans, ma ins
n’auda betg mucs – disciplina da la stir-
pa, tensiun collectiva?

Almain sai jau uss pertge ch’ils zagren-
ders na fan mai iert enturn chasa. Els van
gea adina puspè davent, sco nomads.
(qua vegn la skizza nr.6)

Terra malcultivada? Parvis?
Igl-è-sco-ch’igl-è?

Mia ruta maina, anc adina en Transilva-
nia ed uss sin stradas asfaltadas, puspè in
pau vers sidvest, en cuntrada pli averta
cun bots miaivels e generus. Quant funs
grondius! Selvadi, betg cultivà, per sasez;
tscha ina gruppa da plantas grondas, là
in guaud, qua in pitschen ual cun tga-
glias suenter sias curvas, e la pastgira
traglischa en differentas colurs da flurs ed
ervas; mes nas sa bogna en odurs varia-
das: N’è quai betg il siemi da blers en
Svizra? Las furmas onduladas da bots e
vals èn uschè armonicas, sco sche questa
cuntrada fiss creada per in’exposiziun da
bellezza! Stradas na ves jau naginas au-
tras, er sendas betg davant il velo. Tutti-
na percorsch jau mintgatant in carstgaun

che para da tschertgar insatge, che s’en-
conuscha bain. Vias da funs datti mo en
il conturn dals vitgs; sin quels (= terra
blutta e lomma) tiran ils chavals lur char-
gia, uschia ch’ins n’auda nagut.

Tuttenina realisesch jau che quai è
realitad: La terra nun è bandunada, ella
era adina uschia, perquai ch’i dat simpla-
main funs avunda! Per in carstgaun sviz-
zer è quai strusch da chapir. Las visch-
nancas èn uschè lunsch dapart ina da
l’autra (10–25 km), ch’i dat pavel avun-
da gist enturn il lieu, per biestga e glieud.
La moda da construcziun en vischnancas
suonda consequentamain ils urdens
vegls, e quai gida per las infrastructuras.
Vi da bajetgs e parzellas nun enco-
nusch’ins grondas differenzas da ritgez-
za, ed excepziuns ordaifer la zona d’av-
dar na ves’ins er strusch. Sgulond pli
baud cun aviun sur Rumania, è gia cru-
dà si a mai questa structura clera da las
vischnancas sin la terra, guardond da sur
engiu.

Tut quai è intact en in tschert senn,
ma tuttina: Tgenin futur datti per la
glieud giuvna en quellas bellas vischnan-
cas? Nagin’atgna chasa per maridar, na-
gins meds finanzials per investir, cumen-
zond insatge agen.

Gisula Tscharner, Veulden

Cuntinuaziun suonda

Da Not Rasdür

En versiun sursilvana
Ediziuns Fontaniva Cuera 1971

